
庚申。 帝御閤門。饗五位已上及蕃客。文武百官主典已上於朝堂。作唐吐羅。林邑。東國。

隼人等樂。奏内教坊踏歌。客主主典已上次之。賜供奉踏歌百官人及高麗蕃客綿有差。」高麗

大使王新福言。李家太上皇少帝並崩。廣平王攝政。年穀不登。人民相食。史家朝議。稱聖武

皇帝。性有仁恕。人物多附。兵鋒甚強。無敢當者。■州襄陽已属史家。李家獨有蘇州。朝聘

之路。固未易通。於是。 勅大宰府曰。唐國荒亂。兩家爭雄。平殄未期。使命難通。其沈惟

岳等。宜往往安置優厚供給。其時服者並以府庫物給。如懷土情深。猶願歸郷者。宜給駕船水

手。量事發遣。 

 


